
In algordanza da dr. Robert Zaccaria
Ganzoni-Buchli, Schlarigna 1925-1999

Als 23 da favrer 1999 es mort Robert Zaccaria Ganzoni per conse-
quenza d’tin infarct. Trais dis pii tard avain tut cumgia d’el cun resen-
tida e gronda malavita. La numerusa partecipaziun siin seis ultim viadi
vers il sunteri da San Gian ha demuossa cleramaing quanta simpatia
ed appreziaziun cha’l defunt e sia famiglia gioda illa populaziun da
nossa val.

Robert es nat a Schlarigna als 28 da liigl 1925 sco terz uffant da Ro-
bert Corrado ed Ulrica Ganzoni-Campell. El es creschii sii insembel
cun sias sours Maria Ursina, Anna Pitschna e Rica a Cuoira ed a
Schlarigna.

Aint illa quarta classa dal gimnasi da la scoula chantunala n’ha in-
scuntra a Robert per la priima jada. In seguit s’ha sviluppa tanter da
nus {in’amicizcha cordiala chi s’ha tschunca crudelmaing tras sia mort.
Eu mai nun invlidara quant fidel e da bun cour cha Robert es stat in-
vers mai e mia famiglia. Quists impissamaints d’arcugnuschentscha
stogl exprimer qua, eir schi van pro essenzialmaing be a mai svess, a
mai chi ha propi fadia da scriver quistas lingias sainza resentidas emo-
ziuns.

Davo il stiidi da giurisprudenza a Turich ed a Berna ha Robert fat
seis practicum d’advocat pro dr. Hans Bener a Cuoira e pro dr. Chas-
per Ans Vital a Scuol. Dal 1956 ha Robert avert seis agen biiro d’ad-

vocatura e notariat a Schlarigna e San Murezzan. In seguit ha Robert
sviluppa {in’activita insolita. Probabelmaing nun es quista usche cun-
tschainta sco ch’ella meritess. Robert evitaiva intenziunadamaing quel
tun sbrajaditsch chi voul far effet cun trar la sua dal sain grand. Dad
uffant insii es Robert stat adiisd vi d’iin ambiaint cultiva, chi rendaiva
consciaint ils dovairs culturals e politics da minchiin. Quista persva-
siun d’eira per uschedir il fil cotschent trasoura a tuot quai ch’el pi-
gliaiva per mans. Quista mentalita til ha accumpagna in sia lavur sco
president dal Tribunel Districtuel Malbgia almain tant sco in seis in-
gaschamaint sco parsura da la Protecziun da la Patria, Secziun Engia-
dina e Vals dal siid.

I fa dabsdgn da trar adimaint qua ils fats istorics da quist ultim
tschientiner per incleger meglder la vita da Robert. Intant cha la prii-
ma mita dal secul passa es statta buollada da las duos guerras mundia-
las e da bleras confusiuns politicas ed economicas, es la seguonda mita
statta guidada d’{in nouv pensar chi ha drivi ils 6gls invers nouvs ori-
zonts politics ed economics. Per I’Engiadina vulaiva que dir: Adieu als
buns affars d’lina jada a |’ester e s’orientar danévmaing seguond que
chi po spordscher nossa val stess. Quist’orientaziun nouva, tscher-
chand existenzas diirablas, ha drivi la porta a la planisaziun. Planisa-
ziun dals cumiins, planisaziun regiunala e surregiunala.

Quista tematica ha occuppa a Robert diirant passa 45 ans, iin’in-
cumbenza sten pac populara per el chi portaiva siin sia bindera I’in-
saina da la Protecziun da la Patria. A fich blers nu d’eira que gnanca
zich consciaint cha progress e svilup stopchan as suottametter ad {ina
regulaziun planisada per cha ’aigna patria nu vegna sursfriittada e de-
molida. Dasp6 1950 s’ha introdiit be planet quist process d’imprender
a far economia perdiiraivla cun las cundiziuns dattas i’l agen ambiaint,
mo na pro iin e scodiin e na subit ... mo, cul ir dal temp pro la majo-
rita.

Vi da quist process ha Robert Ganzoni cuntribui enorm bler e deci-
siv ed ha cun quai buolla I’Engiadina cum impuls da valur istorica.
Per quist e I'oter malpaziaint d’eira I’effet da Robert Ganzoni sco par-
sura da la Protecziun da la Patria massa pac evidainta, massa zoppada
invezza da’s preschantar in gazetta. Mo quist gener da politica da pla-
nisaziun nu correspuondaiva cun la precauziun, cha Robert vulaiva sal-
var tras oura. 50 ons sun iin lung temp, mo per miidadas substanzialas
voul que eir il temp da madiiranza. Minchiin sa: svelt e bain d’inrar
chi vain!

Sch’eu dun iin sguard p. ex. siil rapport presidial cha Robert ha cum-
pila per la Secziun da la Protecziun da la Patria d’Engiadina e da las Vals
dal Siid, 1971 fin 1974, poss constattar ch’el d’eira ingascha fermamaing:

- a favur d’iin’ordinaziun per mantegner la cuntrada dals lais d’En-
giadin’ota, relaschada dal Grond Cussagl in giin dal 1972. Siin las
trattativas culs cumiins proprietaris, Stampa, Segl, Silvaplana, ha
Robert, sco fidel commember da la suprastanza da la Pro Lej da
Segl gnii iin’influenza fich decisiva.

— a favur da las zonas da quietezza illas vals muntagnardas.

- a favur da la Pro Engiadina Bassa, pro la quala Robert appartgnaiva
a la giuria per eleger iin planisader regiunal. Robert es eir stat il
cusgliader da quista organisaziun fingia 14 ons avant ch’ella es gnii-
da fundada uffizialmaing. Dal 1954 ha Robert Ganzoni cumpila sco
priim: «Lingias essenzialas chi vegnan in dumonda per statiits d’iina
corporaziun chi pudess gnir nomnada «Pro Enciapina Bassa».

— a favur eir da la planisaziun regiunala da I’Engiadin’ota, da la Ber-
giaglia e dal Puschlav. Da la gronda lavur cha las singulas cumi-
schiuns faivan per la protecziun da la cuntrada ed iin sfriittamaint
limita per salvar Grevasalvas, pel traffic illa val e sur ils pass rap-
porta Robert in méd fich extais. I'’s vezza ch’el d’eira al curraint.

Usche as preschainta eir seis rapport sur da las planisaziuns da la
gronda part dals cumiins da Tschlin fin Segl. El tgnaiv’in 6gl mincha
planisaziun e tscherchaiva cun buns cussagls da diriger quistas in di-
recziun d’tina buna Protecziun da la Patria. Quista immensa lavur ha
Robert presta quiettamaing e cun iin sensori politic fich remarchabel.

Un’ouvra da Robert, probabelmaing pac cuntschainta, mo fich inte-
ressanta, es sia dissertaziun, ch’el ha preschanta dal 1954 al Prof. dr.
Peter Liver a 'universitd da Berna. Seis titul: «Beitrag zur Kenntnis
des Waldeigentums in Graubiinden, unter besonderer Beriicksichti-
gung des Engadins, des Bergells, des Puschlavs und des Miinstertals»
imprometta amo hoz - bod 50 ons pii tard - una lectiira fich instructiva.

Da remarchar es eir I'ingaschamaint dal defunt in nom da la Protec-
ziun da la Patria Svizra, chi’s spievla in sia opiniun negativa vers las
Ouvras Electricas d’Engiadian Bassa, chi han da priim’innan vugli
realisar lur producziun d’electricitd sfriittand I’En exageradamaing.
Grazcha ad obstaculs finanzials e 'intervenziun da 1’'u.d. Lia naira ha
quista sursfriittaziun pudii gnir iin pa mitigiada.

Robert s’ha ingascha diligiaintamaing eir per la Fundaziun Mengel-
berg aint in Zuort, cusgliader als organs da la Fundaziun in dumondas
giuridicas ed organisatoricas da la gestiun agricula.

Id es da giaviischar cha quistas meritaivlas prestaziuns per ’Engia-
dina vegnan trattadas da vart cumpetenta e preschantadas a la popula-
ziun, avant cha’l svilup dals ons 1950 fin 1999 in Engiadina giaja in
invlidanza.

Robert Zaccaria Ganzoni ha chatta la forza per quista prestaziun in
sia sincera fidanza in Dieu. El d’eira profuondamaing crettaivel illa re-
ligiun cristiana ed eir iin fidel aderent da la Baselgia protestanta.
Quist’ultima ha’l presidia divers ans. In quista carica ha’l pudii manar
la restauraziun da la beselgia da San Gian e s’ingaschar eir per la reno-
vaziun da la baselgia Bel Taimpel. Un oter tegn cha Robert appred-
schaiva fich e and avaiva dabsogn, d’eira il sain da sa famiglia. Dal
1957 ha el marida ad Elsi Buchli, chi til ha sustgnii cun grond’amur e
bler’incletta. Ad els sun stats regalats 4 uffants, Annetta, Madlaina,
Riet e Maria Ursina. Robert avaiv’eir iin clap dalet da pudair esser il
non da seis abeadis.

A tuot las famiglias chi han stuvii tour cumgia usche dandettamaing
da lur pisserus char Robert spordschain il man in amicizcha pigliond
viva part via a lur gronda malavita.

Nicolin Bischoff

